
作者：徐璣　南宋

本作品收錄於《永嘉四靈詩》和《二薇亭集》

其一

要是此花清絕處，端如醉面讀離騷[1]。

其二

青蛟煖晝拏雲上，白雪深春壓架香[2]。

其三

照眼粧新就，扶頭酒半醒。妖姿隨變化，薄命易飄零[3]。

其四

嬌困扶頭憐半醒，淡濃宜面鬬新粧。並肩罌粟多含怨，具體牡丹惟欠香[4]。

其五

礬弟墮小白，梅兄憐老蒼。仲氏似白眉，表表金玉相[5]。

其六

鮮鮮金鳳花，得時亦自媚。物生無貴賤，罕見乃爲貴[6]。

句

薤葉秀且聳，蘭香細而幽[7]。

註

↑ 紅梅。

↑ 酴醿。

↑ 麗春花。

↑ 以上同上書卷二〇。

↑ 水仙花。以上同上書卷二一。

↑ 金鳳花。以上同上書卷二六。

↑ 水仙。《全芳備祖》前集卷二一。

此南宋作品在全世界都属于公有领域，因为作者逝世已经超过100年，且作品于1931年1

月1日之前出版。

